
1.
Fëmijë të dashur!
A i shihni ndonjëherë fotografitë tuaja? Ato ku keni dalë 

të sapolindur, apo kur keni qenë disa ditësh... Apo dhe 
fotografitë kur keni hedhur hapat e para, kur keni buzëqe-
shur për herë të parë, kur keni bërë lojërat e para, pyetjet 
e para ose kur jeni duke u përgjigjur një pyetjeje për herë 
të parë... I keni ende fotografitë e shkollës, apo ato kur keni 
dalë në raste të veçanta..?

 Të gjitha janë të rëndësishme, sepse në to jeni ju. Me 
albumin e fotografive ju lidhin emocionet, gëzimet, hidhëri-
met, përmallimet, buzëqeshjet... Shumë gjëra ju lidhin!.. Se 
ato janë dëshmitaret e jetës tuaj. Dhe kjo është arsyeja që 
nuk ngopeni kurrë duke i parë ato fotografi... Kush e di sa 
gjëra ju kujtojnë ato... Sa gjëra, sa ngjarje, sa kujtime!..

2.
Fëmijë të dashur!
Po fotografitë e prindërve dhe gjyshërve tuaj, a i keni 

parë? Nëse nuk do të ishin ato fotografi, a nuk do të ishte 
e vështirë që të besonit se, edhe babai juaj dikur ka qenë 
fëmijë? Po gjyshi, edhe ai ka qenë fëmijë, apo jo? Vallë, 
edhe ata kanë luajtur siç luajmë ne?!.. Se ato janë dëshmi-
taret që plotësojnë më tej jetën tuaj. Dhe kjo është arsyeja 
që nuk ngopeni kurrë duke i parë edhe ato fotografi, të cilat 
janë të dashura dhe të shtrenjta! 

Kush e di se sa gjëra ju kujtojnë ato... Sa gjëra, sa ngjarje, 
sa kujtime!.. Ndaj, kurrë nuk mos u ngopni duke i parë ato 
fotografi!.. 

Po fotografinë e ndonjë të afërmi tuaj që nuk jeton, a e 
keni parë?.. Ndoshta të afërmin tuaj, edhe mund ta keni 
njohur... Sa bukur është të kujtohesh për mirë pas vdekjes 
dhe të lësh në çdo zemër një buzëqeshje si kujtim. Sa 
bukur është ta jetosh jetën të mbushur me mirësi, bukuri 
dhe lutje... Apo jo?

3.
Fëmijë të dashur!
Kohën, të cilën e quajmë jetë shpesh e ngjasojmë me 

lojërat e kompjuterit. Por si?

Le të ndjekim së bashku veprimet e Hugos. Hugoja dhe 
Ju, për një çast, po ecni në trungun e një peme. Në të djathtë 
dhe të majtë të trungut të pemës janë vendosur disa qese 
me florinj... 

Mos harroni: Hugoja dhe Ju gjatë ecjes nëpër trung duhet 
të kaloni vazhdimisht pengesa të shumta. Ato pengesa 
duhet t’i kaloni, ndryshe do të humbisni qeset me florinj. 
Çdo qese me florinj ka 100 pikë. Shumë pikë, shumë gëzim 
dhe lumturi, por edhe shumë vështirësi... 

Tani është çasti (koha) kur Hugoja dhe Ju po ecni nëpër 
trungun e pemës. Një hap, një hap, edhe një, edhe një... 
Pak nga pak po përparoni. Në çdo hap që bëni po shkoni 
drejt cakut përfundimtar... Edhe pak, kujdes..., edhe pak 
e, më në fund arritët. Gëzim, buzëqeshje në fytyrë dhe 
fitore.

Për të arritur këtë qëllim Hugoja dhe Ju, gjatë gjithë rrugës 
së përshkuar keni pasur dhe luhatje humbjeje, dhimbjeje, 
moment hidhërimi e vështirësie... Më në fund, pas një dëshi-
re të fortë e përpjekjeje të vazhdueshme keni triumfuar dhe 
u ka buzëqeshur fitorja. Në këtë çast, Hugoa dhe Ju, duhet 
t’u ketë shkuar mendja te koha dhe te qeset me florinj. 

A e dini se ç’thuhet në Kuranin Kerim, në suren El-Asr... 
Ja, mësojeni: 

“Pasha kohën! Me të vërtetë, njeriu është në humbje, për-
veç atyre që besojnë dhe bëjnë vepra të mira, i këshillojnë 
njëri-tjetrit të vërtetën e i këshillojnë njëri-tjetrit durimin”.

4.
Fëmijë të dashur!
Koha rrjedh si uji dhe nuk mund ta ndaloni. Ato që jetuam 

dje, i mbetën të shkuarës. Por njeriu lind, jeton dhe ecën 
në kohë… Siç e shihni nëpër fotografi, njeriu jeton me ra-
dhë të gjitha periudhat: foshnjërinë, fëmijërinë, rininë dhe 
moshën e pjekurisë.

“Pasha kohën! Me të vërtetë, njeriu është në humbje…” 
Përveç kujt? Përveç atyre që janë me iman (besim tek Zoti) 
gjatë kohës që jetojnë, atyre që bëjnë vepra të mira, atyre 
që këshillojnë të vërtetën dhe durimin… Kjo është receta 
e shpëtimit ose simboli i qeses me florinj. Të besosh në 
Allahun Një, të besosh se Ai ka krijuar çdo gjë, të besosh 

Emine Tashgetiren

në të Dërguarin e Tij, në Kuranin Kerim, të kapesh 
pas tyre dhe të jetosh ashtu siç duhet. Ja pra, kjo 
është qesja e parë me florinj. Pikët që do të fitoni 
nuk mund të numërohen... Qesja e dytë është puna 
e mirë dhe sjelljet e dobishme... Duhet të jemi të 
dobishëm edhe për veten tonë, edhe për ata që na 
rrethojnë... Kur të shihesh në pasqyrë, të thuash: 
“Falënderimi i takon Allahut që më ka krijuar të bu-
kur!”, dhe kështu ke një qese me florinj... Të falësh 
namazin në mënyrë të rregullt, ke një qese tjetër 
me florinj, të fillosh ushqimin me bismilah, një qese 
tjetër me florinj... Të heqësh një pengesë në rrugë 
(një qese flori), të buzëqeshësh, të gëzosh prindërit 
(një qese të madhe me florinj)... Të këshillosh për 
të mirë dhe të ndalosh nga e keqja (një qese flori). 
Nëse thua të drejtën (një qese me florinj). E kështu 
me radhë... qese e qese të pafund me florinj...

Po, qese me florinj fitoni duke lexuar libra për të 
shtuar diturinë. Një qese të madhe me florinj fitoni 
për këshillimin e së mirës...; fitojnë ata që besojnë 
tek Allahu, punojnë dhe flasin vetëm të vërtetën, gjith-
monë këshillohen për mirë ndërmjet njëri-tjetrit dhe 
ruhen prej së keqes. Nuk kanë frikë prej askujt dhe 
prej asgjëje. Ata e kanë për nder të zbatojnë këshillat 
e urdhrat e Allahut të Madhëruar...

Në mbrëmje, kur shtriheni për të fjetur, duhet të 
bëni një llogari. Çfarë bëra sot? A u mundova aq 
sa duhet për të fituar qeset me florinj? Sa qese hu-
mba? Ku veprova gabim? Sa qese fitova? Cilat ishin 
ato?.. 

Sa bukur është të thuash: “Sot gëzova nënën, le-
xova një libër, mora një shok në telefon, vizitova një 
të sëmurë”. Falënderimi i takon vetëm Allahut të Ma-
dhërishëm, i cili e shkroi këtë për TY dhe për NE. 

A mundet të fitojmë një qese me florinj, nëse e 
lexojmë atë? PO.

 Lexoje me zë dhe mësoje përmendësh suren El-
Asr, se qese të pafund me florinj do të fitosh: I dashur 
Fëmijë! 

Mbi kodra doli dielli
Kur gruri korrej fushës,

Fëmijët lumenjtë i mbushën
Me zëra gushëkuqësh.

Po vjen i miri, korriku,
Me ëmbëlsi pjeshke, fiku,
Fëmijët në male e dete,
Vera i merr me vete!

Bardhosh Gaçe

Po vjen i miri, korriku
- Korriku -

Tre miqtë
- Sipas motivit të një përralle popullore -

Il
us

im

i: 

ti

Xhahid Bushati

Qeni Piso dhe macja Pisika e kalonin pjesën më të madhe të kohës duke u grindur me 
njëri-tjetrin.

Kafshët e tjera, tashmë, ishin mësuar me ta. Në shumicën e rasteve qëndronin indiferen-
të. Vetëm një miush i vogël që quhej Xhixho, mik i ngushtë i Pisos dhe i Pisikës, vuante më 
shumë se të tjerët për qenin dhe macen që ishin kthyer në armiq të njëri-tjetrit.

Miushi, si çdo ditë, edhe sot nisi përpjekjet e tij prej Xhixhoje, të vendoste paqen mes 
miqve të tij.

Të parin takoi qenin Piso. E uroi ëmbël: “Mirëmëngjesi!”
Qeni e pa me inat. Hungëroi dhe i tha:
-Xhixho, nuk e duroj më, atë mace budallaqe! E di ç’më ka punuar sot në mëngjes? Në 

pjatën time, ku kisha ushqimin, më ka hedhur ca putra dhé; tani nuk kam ç’të ha më...
I pikëlluar dhe i trishtuar, miushi shkoi te Pisika, e cila dukej e kënaqur në këtë mëngjes. 

Xhixhoja iu afrua dhe i tha:
-Sapo fola me Pison. Sikur... je treguar... E di apo nuk e di, tani Pisoja nuk ka ç’të hajë 

deri nesër? Ty, nuk të vjen keq?!..
Pisika e pa e habitur. Mjaulliti, e, me një ton përçmues iu përgjigj:

-Xhixho, më vjen keq vetëm që, nesër nuk do të kem mundësi ta bëj përsëri veprimin që 
bëra sot. Se, more, Xhixho, ashtu siç është Pisoja i zi, një mijë e një të zeza më sjell çdo 
ditë! 

Pas disa minutash, në sy të Xhixhos, grindja e përditshme filloi përsëri. Përsëri mjaullimat 
e stërzgjatura të Pisikës, angullimat tërbuese të Pisos, kërcënime, kafshime, gërvishtje, 
plagë e gjak... Nuk kishte më paqe midis tyre.

Xhixhoja nuk duroi më. I zemëruar u bërtiti të dyve:
- Ju jeni dy budallenj! Ju duhet të ishit dy miq të ngushtë e të bënit shumë gjëra të buku-

ra e të vlefshme së bashku! Ju s’bëni gjë tjetër, veçse humbisni kohën tuaj me përleshje 
të kota! - Nuk do të luaj më: as me ty Piso, e, as me ty Pisika. Ma keni sjellë në majë të 
hundës dhe jam i lodhur nga grindjet tuaja të vazhdueshme. Lamtumirë!..

Miushi nuk u duk as të nesërmen, as të pasnesërmen, e, as të...
Pisoja dhe Pisika e ndjenë shpejt mungesën e Xhixhos, shokut të tyre të vërtetë.
U vinte keq të dyve, por as njëri e as tjetri, si i thonë një fjale, nuk e ulte hundën, nuk 

kërkonin paqe midis njëri-tjetrit.
Kalonin ditët dhe miushi nuk bëhej i gjallë. Pisoja dhe Pisika e kuptuan që, s’mund të 

rrinin pa të.
Vendosën së bashku të shkonin e t’i kërkonin falje miushit e t’i luteshin që të kthehej tek 

ata. Por më parë, e më në fund... Pisoja dhe Pisika i premtuan njëri-tjetrit paqe.
Të dy së bashku morën udhën të gjenin mikun e tyre të vogël. Ec e ec, ec e ec... dhe e 

takuan buzë një rrëkeje, teksa po lante e po krihte për shtatë palë qejfe mustaqet e hirta.
Iu afruan dhe e përshëndetën përzemërsisht.
-Mirëdita, miush!
-Mirëdita, miush!
Miushi i përshëndeti ftohtë, pa e kthyer fare kokën e vogël.
Për disa sekonda mbizotëroi heshtja.
Më në fund Pisoja mori guximin dhe e theu atë:
-Xhixho, më fal! Është e vërtetë: nuk jam sjellë mirë me ty. Të lutem, kthehu!
Xhixhoja nuk bëri asnjë veprim e nuk tha asnjë fjalë.
Atëherë Pisika mori guxim dhe me zë vajtimtar i foli:
-Xhixho, më fal! Edhe unë të lutem, të kthehesh! Tani e kam kuptuar që ti je një mik i 

çmuar. S’mund të rrimë dot pa ty!
Miushi i vështroi mirë e mirë, ngaqë diç kuptoi nga sytë e tyre, më në fund u tha:
-Ju jeni të vetmit miq që kam në botë, dhe ju dua shumë! Ajo që më mërzit më tepër 

është që ne të tre nuk mund të jemi miq për kokë. Nëse luaj me njërin, nuk mund të luaj 
me tjetrin. Nëse njëri nga ju është i kënaqur, do të thotë që tjetri është i hidhëruar. Pastaj, i 
kaloni ditët tuaja duke u grindur, kurse unë duke u munduar t’ju pajtoj. Kjo nuk është miqësi 
e vërtetë, apo jo, miqtë e mi?

Pisoja dhe Pisika u panë një çast. Pastaj vështruan Xhixhon, ulën sytë përdhe. I dhanë të 
kuptojë shokut të tyre, se ai kishte të drejtë.

I premtuan edhe një herë se do të bëheshin miq si më parë. Dhe ashtu ndodhi me të 
vërtetë në ditët që erdhën...

Nihati ishte një fëmijë i padurueshëm. Ai i lëndonte vëllezërit e tij me 
sjelljet e këqija dhe me zënkat që nuk mbaronin. Kjo gjendje e brengoste 
shumë nënën e tij. Ajo e këshillonte shpesh, duke i thënë:

- Biri im, mos ia thyej zemrën askujt dhe mos thuaj fjalë të këqija! 

Nihati, që mendonte se kishte të drejtë, i përgjigjej:

- Unë nuk kam faj. Ata më detyrojnë që të sillem kështu.

Një ditë nëna i tha:

- Në qoftë se nuk do të zihesh me askënd deri në mbrëmje, unë do të ta 
blej atë rripin në vitrinë që ti e do aq shumë.

Vëllezërit e tjerë e dëgjuan këtë bisedë. Pasi u largua nëna, bënë për-
pjekje për ta nxehur Nihatin, por pa dobi. Ai kishte vendosur ta përmbante 
veten, të ishte i qetë.

Kur erdhi mbrëmja, nëna i tha:

- Bir, për një rrip, e mban veten. Këtë nuk duhet ta bësh për gjëra kaq të 
thjeshta e kaq të vogla si kjo, por për hir të Allahut.

Mos harroni hadithin e Pejgamberit tonë (a.s.): 

“Unë i garantoj çdo njeriu që nuk grindet me të tjerët, 
edhe kur ai ka të drejtë, se do të ketë një saraj në 
kopshtin e xhenetit.” (Taberani)

Rripi
Prof. dr. M. Jashar Kandemir

Haliti ishte një fëmijë i fortë dhe i fuqishëm. Ai mund të ngrinte një stol me një 
dorë pa iu dridhur dora fare. 

Në shkollë kishte bërë mundje me të gjithë shokët dhe kishte kishte dalë fitim-
tar. Veçanërisht ndeshej me Nuredinin.

Në një mundje të radhës që zhvilluan, Nuredini humbi, si zakonisht. Nga inati 
për humbjen e ndeshjes, kur hyri në klasë ia zhgarraviti fletoren Halitit. Ai u ze-
mërua aq shumë sa iu hodh shokut mbi shpinë dhe, më pas e goditi me grusht 
në fytyrë. Nga hunda e Nuredinit rrodhi gjak, i cili bëri pis rrobat dhe ndoti kla-
sën.

Shokët e klasës u mërzitën për ato çfarë ndodhi. 

Mësuesi qortoi Halitin dhe i kujtoi këtë fjalë të Pejgamberit tonë (a.s.):

“I fortë nuk është ai që rrah të tjerët, kur grindet me ta, por 
ai që mposht zemërimin.” (Buhari, Muslim)

Zemërimi

Një djalë sheh një pikturë shumë të bukur në ekspozitën e njërës prej qendrave të ar-
tit më të famshme në Evropë. Çmimi i pikturës ishte shumë i shtrenjtë, por djali vendosi 
ta blinte atë vitin e ardhshëm, në ditëlindjen e vëllait të tij. Prandaj gjeti një punë dhe 
pas një viti, me paratë që kishte kursyer, shkoi përsëri tek ekspozita.

Ishte me fat, sepse piktura ende nuk ishte shitur. Hyri brenda dhe, pasi e shikoi për 
disa çaste pikturën, gjeti piktorin e saj dhe i tha: “Dua ta blej këtë pikturë si dhuratë për 
ditëlindjen e vëllait tim. Këto janë të gjitha paratë që kam”.

Piktori, pasi u mendua për pak çaste, paketoi pikturën dhe ia dha djalit. Djali mori pik-
turën, falënderoi piktorin dhe doli nga ekspozita. Mirëpo shokët e piktorit kishin mbetur 
të shastisur. Të habitur pyetën piktorin: “Çfarë bëre kështu?! Ajo pikturë vlen miliona. 
Përse e shite me një çmim kaq të lirë?”

Piktori, pa e prishur fare qejfin, u përgjigj: “Po, ashtu është. Mund të kisha gjetur me 
dhjetëra njerëz të cilët do të jepnin miliona për këtë pikturë, por nuk do të gjeja kurrë 
dikë që të jepte të gjithë pasurinë e tij...”.

Fjala e urtë: “Sot njerëzit dinë çmimin e çdo gjëje, por nuk dinë vlerën e asgjëje.” 
(Oscar Wilde)

Vlera

Udhëtari
Një djalë kishte dalë të shëtiste botën që të mësonte kuptimin e jetës. Në njërën nga 

vendet ku po shëtiste, shkoi për vizitë te një dijetar i famshëm. Kur hyri në shtëpi, dja-
loshi vuri re se muret e shtëpisë së dijetarit ishin të mbushura me libra. Në tokë kishte 
një qilim, në qoshe të murit një krevat druri dhe në mes të shtëpisë një tavolinë dhe një 
karrige. Përveç këtyre në shtëpi s’kishte asnjë send tjetër. Për këtë arsye, djali i habitur 
e pyeti dijetarin: “Përse nuk keni asnjë send në shtëpi?! Nuk keni as kolltukë, as diva-
ne, as bufe...?!”

Dijetari ia dha përgjigjen me një pyetje: “Po ti, përse përveç çantës së shpinës nuk ke 
gjë tjetër, mor bir?” 

Djali shëtitës, nga që donte të mbronte veten, i tha: “Po ju e shihni..., unë jam një 
shëtitës...”. Dijetari buzëqeshi, tundi kokën dhe plot dashamirësi i foli: “Edhe unë, more 
bir, edhe unë...”.

Profeti Muhamed (a.s.) thotë: “Në këtë botë jeto si i huaj ose si udhëtar.” (Buhari, Ri-
kak 2; Tirmidhi, Zuhd 25/2334)

Bujaria
Në një ditë të nxehtë, djali i Xhafer bin Ebu Talibit (r.a.), Abdullahu, ndaloi për të 

pushuar në një kopsht me hurma. Gjatë kohës që po pushonte, pa një skllav që po 
punonte në kopsht. 

Kur erdhi koha e drekës, skllavit i sollën tre copa buke. Sapo filloi të hante njërën 
prej tyre, skllavi pa një qen që dukej shumë i uritur. Copën e bukës, që kishte në dorë, 
ia dha qenit. Qeni e kapi dhe e hëngri menjëherë. Skllavi i hodhi copën e dytë. Qeni 
i uritur e hëngri dhe atë me një frymë. Skllavi i hodhi edhe copën e fundit që i kishte 
mbetur. Këtë skenë e pa nga larg Abdullahu. Ai u afrua dhe e pyeti:

- O skllav, sa e kishe racionin e bukës për sot?
Skllavi, në fillim ngurroi t’i përgjigjej, pastaj i tha: 
- Ja, ato, tre copa buke.
- Po pse nuk mbajte diçka për vete?!
- Pashë se qeni ishte shumë i uritur, prandaj nuk desha ta lija në atë gjendje.
- Po ti, çdo të hash tani?!
- Do të agjëroj, - u përgjigj i qetë skllavi.
Pas kësaj bisede, Abdullahu i kërkoi skllavit t’i tregonte shtëpinë e pronarit të tij. 

Skllavi ia tregoi dhe Abdullahu shkoi tek pronari dhe e bleu kopshtin e hurmave bashkë 
me skllavin. Kur u kthye tek ai, i tha se, sapo e bleva këtë kopsht.

- Që nga ky çast, je i lirë! - Ndërsa këtë kopsht ta dhuroj ty.
Skllavi mbeti i habitur.
-Është e vërtetë, - tha Abdullahu. - Ky kopsht është yti.
Abdullah bin Xhaferi ishte shumë i njohur për bujarinë e tij.
Kur shokët e tij mësuan për këtë ngjarje, pati edhe nga ata që i thanë: “Po ai vetëm 

tre copa buke dha, ndërsa ti i dhe lirinë dhe gjithë atë kopsht hurmash”. 
Abdullahu u tha: “Po, po, por ai dha gjithçka kishte, ndërsa unë vetëm një pjesë të 

asaj që kisha”.
Profeti Muhamed (a.s) thotë: “Njeriu bujar është afër Allahut, njerëzve dhe xhenetit, 

por është larg xhehenemit. Ndërsa njeriu koprrac është larg Allahut, njerëzve dhe xhe-
netit, por është afër xhehenemit.” (Tirmidhi)

Na ishte seç na ishte. Na ishte një herë një familje e 
madhe milingonash. Anëtarët e kësaj familjeje punonin 
dora - dorës. Verës mblidhnin ushqimet, ndërsa në dimër 
i hanin. Çdo milingonë kishte detyrën e saj. Asnjëra nuk 
kishte zili për tjetrën dhe gjithsecila bënte detyrën në 
mënyrë shembullore. 

Si çdo herë, edhe kësaj here, milingonat kishin mble-
dhur ushqim të bollshëm për dimër. Edhe pse vazhdonin 
të punonin parreshtur, diçka u kishte ndodhur atyre, sa i 
kishte mërzitur sa s’thuhet. 

Edhe atë ditë, si çdo ditë, milingonat kishin shkuar të 
mblidhnin ushqim. Mblodhën e mblodhën dhe i sollën në 
folezën e shtrenjtë. U nisën përsëri, por kur u kthyen ç’të 
shihnin: një pjesë e ushqimit të mbledhur nuk ishte më. 
Dikush… 

Milingonat u mërzitën shumë. U mblodhën dhe nisën 
të diskutojnë për hallin që i kishte zënë. 

 -Me sa kuptoj unë, - tha milingonë Urtia, disa milingo-
na të huaja kanë hyrë në folezën tonë, kur ne nuk kemi 
qenë dhe na kanë grabitur ushqimet. Duhet të vëmë një 
roje që të mos na ndodhë më një gjë e tillë. 

Të gjithë e pranuan propozimin e milingonës drejtue-
se. Zgjodhën milingonën e Kuqërremtë, që ishte më e 
forta të ruante ushqimet. 

Ditët kalonin. Një milingonë me emrin Vocërrake nev-
rikosej sa herë që sillte ushqim, teksa shihte milingonën 
rojtare, e cila, sipas saj, vetëm pushonte si për qejf. 

Duroi sa duroi, dhe një ditë Vocërrakja ziliqare u tha 
shoqeve:

- Sa herë që sjell ushqim në fole, shoh milingonën 

rojtare, gjoja të fortë, që pushon si për shtatë palë qejfe. 
Ndaj, dua të bëhem, unë, rojtare. 

Që të mos kishte pakënaqësi në mes milingonash, u 
vendos që Vocërrakja të rrinte roje.

Ndërkohë që Vocërrakja bënte roje, dalëngadalë dhe 
fshehurazi po afroheshin ca milingona të huaja. Dhe ju e 
dini pse… Ata u gëzuan shumë, kur panë një milingonë 
tjetër roje: vocërrake, të dobët dhe të pafuqishme. E 
rrethuan, e hutuan dhe e lidhën fort me ca fije lëkure pas 
një degëze të vogël. Të lumtura nisën, si zakonisht, të 
grabitnin ushqimet e milingonave punëtore. 

Kur milingonat erdhën, ç’të shikonin: Vocërrakja ende 
ishte lidhur pas degës së vogël dhe një pjesë e ushqimit 
ishte zhdukur. U mërzitën aq shumë sa u vinte të qanin. 

Milingonë Urtia theu heshtjen dhe iu drejtua të parës 
Vocërrakes:

- Shiko Vocërrake, besoj se tani e ke kuptuar pse 
zgjodhëm milingonën e Kuqërremtë për të ruajtur ushqi-
min tonë. Ajo është më e forta nga të gjithë ne. Por ti, si 
ziliqare, mendoje se ajo nuk ruante folezën, por pushon-
te për shtatë palë qejfe. Sa gabim ke menduar, Vocërra-
ke! Se milingonat e huaja vjedhacake, kur do ta shohin 
milingonën e Kuqërremtë të fortë e trimëreshë, nuk do të 
guxojnë t’i afrohen folesë, e jo më të na marrin pa djersë 
ushqimet tona. 

 Milingona vocërrake u kërkoi ndjesë të gjitha shoqeve 
për çfarë kishte ndodhur. 

Milingona e Kuqërremtë u vendos sërish rojtare, kurse 
Vocërrakja punoi edhe më shumë që të shlyente gabimin 
që kishte bërë një ditë më parë. 

Hatixhe Korogllu

1. Çfarë i tha Pejgamberi (a.s.) Ebu Bekrit, ndër-
kohë që ishin strehuar në shpellën Sevr, gjatë e 
hixhretit?

a) Mos u frikëso, kur më ke pranë. 
b) Asgjë për t’u frikësuar, çdo gjë në 
rregull. 
c) Mos u mërzit, Allahu është me ne.
d) Mos ki frikë, askush nuk na gjen.

2. Si quhet ai lloj pastrimi i nevojshëm, veçanë-
risht për meshkujt, që kryhet pas një pritjeje të 
shkurtër, menjëherë pas abdestit të vogël?  

a) Istikbali Kible 
b) Istitraxh
c) Istibra 
d) Istinxha 

3. Cila nga pikat e mëposhtme nuk është njëra 
prej farzeve të gusulit? 

a) Bërja mes’h e pjesës së prapme të 
qafës
b) Shpëlarja e gojës me ujë të boll-
shëm 
c) Shpëlarja e hundës me ujë të boll-
shëm 
d) Larja e gjithë trupit me kusht që të 
mos mbesë asnjë vend i palarë.

4. Një nga bazat e Islamit është kryerja e adhu-
rimeve në kohën e duhur. Adhurimet që nuk 
kryhen në kohën e duhur, sado të realizohen, 
nuk kanë të njëjtat vlera. Kështu që prej tyre nuk 
fitohen të njëjtat sevape. Si quhen adhurimet, të 
cilat kryhen në kohën e duhur? Po nëse kryhen 
më vonë?

a) Ed-sed
b) Veda-eda 
c) Eda-kaza
d) Kaza-kader 

5. Cili është ai namaz, që për Pejgamberin ka 
qenë farz, ndërsa për të gjithë myslimanët syneti 
muekkede?

a) Namazi Duhasë 
b) Namazi i Bajramit 
c) Namazi i Vitrit 
d) Namazi i Tehexhudit 

6. Si quhet vendi ku ligjëron imami i xhamisë 
ditën e Xhuma?

a) Mihrap 
b) Minber
c) Kursu 
d) Mahfil

7. Në Kuran, në krye të sures Mu’minun përme-
nden  dhjetë cilësitë e myslimanëve të shpëtuar. 
Cila nga alternativat e mëposhtme nuk është 
njëra nga ato?

a) Falja e namazeve me vetëdije 
b) Mbajtja e fjalës 
c) Qëndrimi larg fjalëve boshe 
d) Mosdhënia e zekatit 

PËRGJIGJET E NUMRIT TË KALUAR JANË:
1. D); 2. C); 3. C); 4. D); 5. C); 6. C); 7. A); 8. B); 9. C);
10. D); 11. D); 12. C); 13. D).

Jeta e Omerit

Në këtë aventurë do 

të shkojmë së bashku 

në fshatin e Omerit 

dhe do të njihemi me 

familjen e tij. Nëse 

jeni gati, le të fillojë 

aventura... Në fshatin e Omerit, sapo ka filluar dita!..

Kjo që po vjen është nëna e Omerit.

Ja edhe babai i Omerit. Urraaaa!
Mirëmëngjes,
fëmijë! - Nëse 

dëshironi, planet e 
sotme shtyjini për 

nesër, sepse gjysh 
Nuriu ju ka ftuar në 

piknik.

Mirëmëngjes, fëmijë! - 
Jam kureshtare të di,

se çfarë keni ndër mend 
të bëni sot.

Mirëmëngjes, nënë e dashur!
Sot, së bashku me Lejlën,

 mendojmë të shëtisim nëpër 
fshat. 

Sigurisht, nëse
na jep leje babai.

Do të shkojmë në piknik.
Apo jo, vëllaçko?

Sigurisht,
që do të shkojmë

Lejla.

kikirikikiii i i

Abdulkerim Keskin

Atëherë po ju bëjmë gati diçka
për të ngrënë.

Enesi dhe Aliu
po ju presin te burimi.

Selamun alejkum, djema!

Të këqijtë ndodhen
në anijen kozmike.

Sigurisht!..

Vazhdon...

Ue alejkum selam, Omer! Ejani, gjysh Nuriu
po na pret!

Luftëtari i mirësisë ka 
shkuar me pushime. Por uji 
fle, armiku nuk fle, apo jo 

komandant?

Këtë herë do ta fus në telashe.
Do të zhduk respektin ndaj të moshuarve!

Ha, ha, haaa!

Fëmijë, kini kujdes,
mos e mërzitni gjysh Nuriun!

Pak më vonë.

Unë jam shkronja e shtatë e alfabetit. Përrallëza ime fillon kështu:

Eni, Edlira dhe elefantushët

Adelina Mamaqi

Për ditëlindje 
babi i dhuroi 
Enit një familje 

elefantësh prej pelu-
shi: Baba Elefanti, mama 

elefantesha, dhe tre vo-
gëlushët e tyre. Sa u gëzua 
Eni! Ajo i harroi lodrat e tjera, 

madje edhe kukullën 
Edlirë, me të cilën 
luante çdo ditë e flinte 

çdo natë dhe luante me elefantushët. 
Edlira pikëllohej shumë dhe priste të vinte 

nata, sepse Enin nuk e zinte gjumi, po të mos 
e mbante gusha gushë. Atëherë ajo i braktiste 
elefantushët andej këtej, mbi tapet, mbi divan 
e ku të mundej. Por ata ishin elefantë krenarë 
dhe fyheshin. Edhe ata duhet të flinin te rafti i 
lodrave, që ishte krevati i tyre!... Një natë, dy, tri 
...Jo! Eni e meritonte një mësim...

Prindërit elefantë seç biseduan, pastaj thirrën 
vogëlushët dhe u thanë se ç’ duhej të bënin. 

14

Ata, nga gëzimi, tundën bishtat e vegjël, valë-
vitën veshët si erashka dhe ...u sulën drejt e 
te krevati i Enit, duke thirrur e duke qeshur me 
të madhe. Vogëlushen e kishte zënë gjumi top 
e nuk dëgjoi asgjë. Ndërsa Edlira, si kukull që 
ishte, bënte sikur flinte, por a flenë kukullat? 
Ajo lehtë - lehtë u çlirua nga përqafimi i Enit 
dhe u ul mbi jastëk. Çfarë po ndodhte kështu?

Elefantët prej pelushi kishin rrethuar krevatin 
dhe, me feçkat ngritur, kishin kapur jorganin 
dhe e tërhiqnin me sa fuqi kishin, gjersa e ho-
dhën mbi tapet. Eni mbeti e zbuluar.

- Bobooo! - u tmerrua kukulla Edlirë - Do të 
mërdhijë e do të sëmuret! 

Nga sytë e kaltër i rrodhën lotët si rrëketë e 
shiut dhe ranë mbi faqet e Enit. Atë çast ajo u 
zgjua.

- Ah ju, çamarrokë të vegjël, mirë ma bëtë! 
- qeshi vogëlushja. - U ngrit, i vuri në vendin e 
tyre, te rafti i lodrave. - Hë, flini tani! - u tha: 

U mbulua përsëri me jorgan dhe e zuri gjumi 
gusha - gushë me Edlirën e saj të dashur.

Mësuesja: Më thoni,

cila është motra e fshesës?

Një nxënës përgjigjet: 
Goma.

 Një burrë shkon tek 
berberi.
Berberi: A ju kam qethur 
ndonjëherë më përpara?
Burri: Jo..., se veshin e 
kam humbur në luftë.

G a z m o r e

Na ishte një herë një druvar, i cili punonte 
gjithë ditën pa u lodhur. Ai i priste pemët një e 
nga një. 

Një ditë, ai pa një pemë të vogël dhe i erdhi 
keq ta priste. Kështu vendosi 
ta rriste. Pema filloi të rritej 
çdo ditë e më shumë, dhe 
nga ajo, druvari nisi të merrte 
prodhime të mira. 

Ai vendosi të mos priste 
më dru, por të kujdesej 

për këtë pemë, që i jepte 
aq shumë kënaqësi me 

frutat e saj.
Druvari dëshiron-
te, që ajo të rritej 

përsëri, por çdo ditë vërente se pema nuk po 
rritej më.

Druvari nisi të shqetësohej e të mendonte, 
se përse pema e tij nuk po rritej më, megjithë-
se prodhimet sa vinin e shtoheshin. 

U nis drejt thellësisë së pyllit të moçëm, atje 
ku kishte ngritur shtëpinë e tij prej druri, dhe 
ku jetonte Plaku i mençur i pyllit.

Druvari nuk arriti të trokiste në derë, sepse 
ajo u hap menjëherë dhe në të u duk Plaku i 
mençur i pyllit. Sapo pa druvarin, ai qeshi në 
mënyrë të tillë, sikur ta dinte se përse kishte 
ardhur...

Druvari i tregoi për hallin që e mundonte.
Plaku i mençur i pyllit e dëgjoi, pastaj i tha: 

“Pema për të cilën kujdeseni, nuk mund të 
rritej më, sepse toka është e mbështjellë me 
shtresa të tilla, si: Troposferë Stratosferë, Me-
zosferë, Jonosferë, Egzosferë. Prandaj pema 
nuk ka ajër të bollshëm për t’u rritur. 

Druvari falënderoi Plakun e mençur të pyllit 
për diturinë që i dha. Ai nuk vonoi dhe ua tre-
goi këtë histori edhe druvarëve të tjerë... 

Pema dhe druvari
Ditmar Hoti

Sa bukur është KURANIN ta lexosh,
Pejgamberëve t’u besosh,
Pra, Zotin ta dëgjosh...

  Zotin duhet ta besosh,
  Sepse po e besove
  Në xhenet ti do të shkosh.

    I Lartmadhëruar është Zoti,
    Idhujt janë kot së koti.

Jona Mehmeti, 8 vjeçe, 
 Shkolla “28 Nëntori”, Tiranë

Zoti i Lartmadhëruar

Ada Mara

Në breglumë, a bregliqen,
Grupe-grupe bëjnë folenë.

Të mëdhenj, të bardhë, janë.
Sqepin poshtë, si trastë e kanë.

“Trastën” mbushin plot me peshq,
Dhe ushqejnë zogj e pleq.

Kur ndonjëri është sëmurë,
Shokët s’e braktisin kurrë!

E ushqejnë me kujdes,
E shëtisin jashtë folesë.

S’është përrallë, besoni ju:
Pelikanët bëjnë kështu!

Pelikanët

O sa yje qielli ka!
Shumë lart janë ata!

Yjëzat i doni fort,
Po në grusht s’i mbani dot!

Ndaj, në verë, plot gëzim
Mbrëmjes “marr” fenerin tim.

E fik “fup!” dhe e ndez “fap!”
Të më ndiqni ju me vrap!

Kur më vini përmbi ballë,
A nuk ndrij si yll i rrallë?

Xixëllonja

Gjithë verës këndon,

sa dhe të shurdhon...;

po kur dimri vjen,

pa ushqim e gjen...

Sjell letra, sjell urime

. . . . . . . .  i lagjes sime.

Në libër e takojmë

edhe nuk harrojmë:

hunda veç i rritet,

i bëhet karotë,

kur thotë gënjeshtra,

(Mos i thoni dot..!)

Flet, flet e nuk pushon,
por... dhe të imiton...

Vjen në breg
e ik në det,
kaltëroshe,

këmbëshpejtë,
dhe tani... e gjeni vetë?..

Sqep ka, djathin e ha,
kur e ha, nuk harron,
dhelpra po t’i vijë,
fjalët s’ia beson...

gjinkalla

postieri

pinoku

korbi

papagalli

vala e detit



19



2020

Gjeni 7 ndryshimet.

1. Cili është qyteti ku ka lindur 
Pejgamberi (a.s.)?

2. Cili është qyteti ku ka emigruar 
Pejgamberi (a.s.)?

3. Kush e shoqëroi Pejgamberin 
(a.s.), gjatë emigrimit?

4. Kush ishte halifi i katërt i 
Islamit?

5. Cili është kryeqyteti i Kosovës?

6. Cili është kryeqyteti i 
Maqedonisë?

7. Cili është kryeqyteti i 
Shqipërisë?

8. Ku ndodhet Mesxhidi Aksa?

9. Si quhet kalaja e Shkodrës?

10. Ku është bërë Lidhja e 
Prizrenit?

Luftëtari i mirësisë
dëshiron të gjejë 
rrugën e duhur, a 
mund ta ndihmoni atë?

Kush
të rrahu?!

Ja
ky!...

Aaaa,
babi...

o lele
o lele...

Aaa!... Ç’ti 
ka ndodhur  

veshëve?

Xhaxhi dyqanxhi më jep 
dy kile sheqer dhe dy 

kile vaj...

Miku im, këtë Ramazan 
do të agjëroj.

Të lumtë, merri këto
 para që t’i kesh

për Ramazan.

Do të agjëroj edhe në 
Ramazanin tjetër. Më jep 

edhe për herën tjetër.

Shëndosh! A jemi gjallë
a të vdekur deri vitin 

tjetër?

Po nëse vdes ti,
e unë jetoj, nga kush
do t’i marr paratë?

Babi më tha “Jepi 
selam dyqanxhiut se 

e kupton vetë ai”.

Ti shko dhe thuaj babit se në listë
nuk ka ngelur vend për të shkruar 
“alejkum selam”.

Ke para me vete?

Mos më thuaj se ke 
bërë prapësi, e t’i ka 
tërhequr
      mësuesi!

Ma trego!...

gazmore

